
Chè fanmi, 
Lekòl nou yo travay bi byen lè timoun ou yo anndan yo—epi nou poko fini!  Lekòl la ap kontinye 
jiska jedi 26 jen 2025, epi chak jou toujou gen aprantisaj enpòtan, selebrasyon plen avèk kè 
kontan, ak souvni inoubliyab. 
Mwa jen se yon moman espesyal nan ane a. Elèv ap fin konplete aprantisaj enpòtan, konekte avèk 
zanmi ak pwofesè, epi y ap prepare pou tranzisyon enteresan. Estaf ekstraòdinè nou yo la chak 
jou pou sipòte, selebre, epi gide yo pandan dènye jou sa yo. Nou vle pou tout elèv fini djanm! 
Chak jou konte. Rechèch montre timoun preskolè ki ale nan pwogram edikasyon pou debitan yo 
regilyèman gen senk fwa mwens chans pou yo absan kwonikman nan klas dezyèm ane. Depi 
kindergarten, bon abitid prezans sipòte lekti nan nivo klas la, siksè akademik alontèm, epi 
finalman gradyasyon lekòl segondè. Abitid nou bati kounye a ouvri pòt pou lavni. 
Menm avèk chalè ete a k ap vini an, lekòl nou yo ap rete fre—ni nan sans pwòp ni nan sans 
figire! Lekòl nou yo se yon bon kote pou ye! 
• Salklas nou yo pare pou nenpòt degre chalè avèk èkondisyone pou kenbe elèv konfòtab  

pandan y ap aprann. 
• Semèn Fyète Lekòl yo deja fin pran anplè, kote yo pote plezi, enèji, ak espri kominote nan lekòl 

nou yo. 
• Gen anpil bagay pou nou fè eksperyans toujou—pa rate dènye jou aprantisaj ak plezi sa yo! 
Tanpri pou pwosedi pou ijans lè li fè move tan ale sou pajwèb Weather Emergency Procedures 
(schools.nyc.gov/emergency-readiness) pou jwenn plis enfòmasyon sou kòman pou rete 
ansekirite lè li fè ekstrèmman cho. Paj sa a genyen tou yon lyen ki mennen nan Sèvis Meteo 
Nasyonal  pou gen enfòmasyon ajou sou tan l ap fè nan jou k ap vini yo. 
Ann fè chak nan jou ki rete yo konte. Si ou bezwen sipò pou mennen pitit ou lekòl, nou la pou ede. 
Tanpri kontakte direktè, direktè adjwen, konseye lekòl, oswa kowòdonatè paran lekòl ou a—n ap 
travay ansanm pou asire pitit ou a fini ane lekòl la byen. 
Mèsi dèske w ap kolabore nan edikasyon pitit ou. An nou fini ane sa a avèk fyète, objektif, ak anpil 
souri. 

Nan kolaborasyon, 

 
Melissa Aviles-Ramos 
Chanselye 

https://www.schools.nyc.gov/school-life/safe-schools/emergency-readiness

